
Rezime/Abstract

Terenska nastava, kao oblik učenja i poučavanja u izvornoj stvarnosti, predstavlja specifičan odgojno-obrazovni potencijal
savremene škole. Organizacija ovog vida nastave je kompleksna i zahtijeva permanentnu saradnju nastavnika sa
pedagogom-psihologom, direktorom škole, roditeljima, ali i drugim odgojno-obrazovnim faktorima iz šireg društvenog
okruženja. Cilj istraživanja, predstavljenog u ovom radu, bio je da se ispita organizacija terenske nastave u osnovnim
školama na području Tuzlanskog kantona. Pri tome je posebna pažnja posvećena vrstama terenske nastave koje su
zastupljenje u osnovnim školama, zatim, odgojno-obrazovnim faktorima koji učestvuju u organizaciji terenske nastave, te
evaluaciji terenske nastave. Uzorak istraživanja činilo je 140 nastavnika, a za prikupljanje podataka korišteni su Anketni
upitnik za nastavnike i Evaluacijski list, konstruisani za potrebe ovog istraživanja. Dobiveni rezultati ukazuju na to da su u
osnovnim školama Tuzlanskog kantona, u različitom omjeru, zastupljene sve vrste terenske nastave predviđene Nastavnim
planom i programom, da u oraganizaciji terenske nastave prvenstveno učestvuju nastavnici, pedagog-psiholog i direktor
škole, te da se evaluacija terenske nastave vrši na sjednicama stručnih aktiva. Ovi rezultati omogućavaju uvid u postojeće
stanje kada je u pitanju organizacija terenske nastave u osnovnim školama, te ukazuju na aspekte koje je u tom području
potrebno unapređivati i posvetiti im dodatnu pažnu u daljim istraživanjima.

